
 ئا: ئەدەب و كولتوور

ـــن  ـــووس، نوێتری ـــم كاكـــە، نووســـەر و رۆمانن كەری
ــاپ و  ــێ” چـ ــتێرەی قەڵاتـ ــاوی “ئەسـ ــۆی بەنـ ــی خـ رۆمانـ

بڵاوكـــردەوە.
نووســـەر لەبـــارەی ئـــەم بەرهەمـــە ئەدەبییە، لـــە ئەكاونتەكەی 
خـــۆی لـــە تـــۆڕی كۆمەڵایەتیـــی فەیســـبووك دەڵێـــت: “بـــە زمانی 
چیـــرۆك چتـــێ لـــە دیـــرۆك دەگێڕێتـــەوە، دیرۆكـــی كوشـــتن و 
ـــوڕی  ـــە ك ـــی، ل ـــایەتی دیرۆك ـــۆ دە كەس ـــت ن ـــی هەش غافڵكوژی
غەزاڵـــی چـــاو ئەســـتێرەوە یـــان بڵێیـــن ســـمكۆی شـــكاكەوە دێ، 

ـــار  ـــێ )ئەحمـــەد موخت ـــا و كـــوڕی عەبابەیل ـــس ئاغ ـــە كاوێ ب
جـــاف( و شـــاعیری ئـــەی رەقیـــب و كـــوڕە ئـــاڵا 

)رەمـــزی نافیـــع( و ئەوانـــەدا تێدەپـــەڕێ و 
دەگاتـــەوە ئەســـتێرەی زەرد )مارگرێـــت 

جـــۆرج( و پیـــاوی نـــاو ئایەتـــان 
ـــرووف( ـــق مەع )عەبدولخال

یشـــی تێدایە”.
ئامـــاژەی بـــۆ ئـــەوەش 
كـــردووە “جگـــە لەوانـــە 

ئەگـــەر  دیكـــەش،  زۆری 
بیخوێنیـــەوە، لـــەزاری پیـــری 

و  نەجـــم  ئەبـــوو  و  پەنهانـــزان 
ژنـــی ئەســـتێرەدار و ئەوانـــی دیكـــەوە 

دەبیســـتی”.
 )122( رۆمانێكـــی  قەڵاتـــێ”  “ئەســـتێرەی 

ـــە،  ـــراژی 500 دان ـــە تی ـــە ب ـــەوارە بچووك ـــی ق لاپەڕەی
ــاپ و  ــۆران چـ ــە سـ ــەك لـ ــەی مێخـ ــەن كتێبخانـ لەلایـ

بڵاوكراوەتـــەوە.
كەریـــم كاكـــە، ســـاڵی 1964 لـــە هەولێـــر لەدایكبـــووە، تاوەكـــو 
ئێســـتا 10 كتێبـــی لـــە چەنـــد ژانرێكـــی ئەدەبیـــدا بـــە چـــاپ 
گەیانـــدووە، بـــە تایبەتیـــش رۆمـــان، لەوانـــە رۆمانـــی “درەختـــی 
ــی  ــل”، رۆمانـ ــاوەی قەندیـ ــەوی پسـ ــی “خـ ــاوە”، رۆمانـ كەتنـ
“كرێمســـتی”، رۆمانـــی “ئەســـتێرەی قەڵاتـــێ” و رۆمانـــی “ماچـــی 

كولتـــوور؟”  بـــە  بكەیـــن  خوێندنـــەوە  “چـــۆن 
ناونیشـــانی كتێبێكـــی نوێـــی ئـــارام ســـدیق، نووســـەر 
هەنگاوەكانـــی  لەبـــارەی  توێژینەوەیەكـــە  كـــە  توێـــژەرە  و 
ــەڵ  ــرۆڤ لەگـ ــی مـ ــەوە و پەیوەندیـ ــی خوێندنـ بەكولتووركردنـ
ـــاك. ـــی كتێـــب لەســـەر ت ـــەوە و كاریگەرییەكان ـــای خوێندن دونی
ئـــارام ســـدیق بـــە )ئـــەدەب و كولتـــووری رووداو(ی راگەیانـــد، 
كتێبەكـــە لـــە ســـێ بـــەش پێكهاتـــووە. بەشـــی یەكەمـــی 
تەرخانكـــراوە بـــۆ قســـەكردن لەســـەر بـــە كولتووركردنـــی 
ــۆی  ــتەش كـ ــەم مەبەسـ ــۆ ئـ ــی. بـ ــەوە و هەنگاوەكانـ خوێندنـ
ــەش  ــدا دابـ ــاغ و دەروازەیەكـ ــد قۆنـ ــەر چەنـ ــەكە بەسـ پڕۆسـ
ـــو  ـــتپێدەكات تاوەك ـــاوایانەوە دەس ـــەی س ـــە باخچ ـــە ل ـــراوە ك ك
ـــی  ـــە رۆڵ ـــكردن ل ـــە باس ـــە ل ـــە جگ ـــگاكان، ئەم ـــۆ و پەیمان زانك

ــا. ــاوڕێ و كەناڵەكانـــی میدیـ خێـــزان و هـ
بەشـــی دووەمـــی ئـــەم كتێبـــە تەرخانكـــراوە بـــۆ پەیوەندیـــی 
ـــە ســـەر  ـــەم بەشـــەدا تیشـــك خراوەت ـــەوە و ل ـــرۆڤ و خوێندن م
ــوودەكانی و  ــەوە و سـ ــی خوێندنـ ــەوە و كاتـ ــی خوێندنـ گرنگیـ
ـــەر  ـــراوە ئەگ ـــەوەش ك ـــاس ل ـــا ب ـــەوە. هەروەه ـــی خوێندن چۆنێت

مـــرۆڤ نەخوێنێتـــەوە چـــی روودەدات.
ســـەبارەت بـــە بەشـــی ســـێیەم و كۆتایـــی كتێبەكـــە، ئـــارام 
ســـدیق دەڵـــێ: “ئـــەم بەشـــە بـــۆ هەندێـــك وتـــار و نووســـین 
لەســـەر كتێـــب و پەیوەندیـــی كتێـــب و بیركردنـــەوە و كاریگەریی 
كتێـــب لەســـەر ژیانـــی تـــاك و ڕۆڵـــی لـــە وشـــیاركردنەوەیدا، 

ـــراوە”. ـــان ك تەرخ

بڕیـــارە ئـــەم بەرهەمـــە مانگـــی داهاتـــوو لـــە دووتوێـــی نزیكـــەی 
200 لاپـــەڕەدا چـــاپ و بڵاوبكرێتـــەوە.

ئـــارام ســـدیق، ســـاڵی 1981 لـــە ســـلێمانی لەدایكبـــووە. 
لـــە ســـاڵی 2000ـەوە نووســـینەكانی بڵاودەكاتـــەوە، وەكـــو 
ــردووە،  ــاڵ كاری كـ ــەی 10 سـ ــی نزیكـ ــی مەیدانـ رۆژنامەنووسـ
ـــدا  ـــی و كولتوورییەكان ـــراوە ئەدەب ـــە بڵاوك ـــاڵێكیش ل ـــد س چەن

كاری كـــردووە و خاوەنـــی 13 كتێبـــە.

داستان كتێبی 1987 بڵاودەكاتەوە
 ئا: سیروان عەباس

     
كتێبێكـــی نوێـــی نووســـەر و هونەرمەنـــد 

داســـتان بـــارزان لەژێـــر نـــاوی )1987( ئێســـتا 
لەژێـــر چاپدایـــە و بەمنزیكانـــە بڵاودەبێتـــەوە. كتێبەكـــە 

بـــاس لـــە بەســـەرهاتی منداڵانـــی كـــورد دەكات.
داســـتان بـــارزان بـــە )ئـــەدەب و كولتـــووری رووداو(
ـــەوە  ـــە و گێڕان ـــە نام ـــی 1987 ل ـــد، كتێب ی راگەیان
پێكهاتـــووە و بـــاس لـــەو رووداوانـــە دەكات كـــە لـــە 
تەمەنـــی منداڵیـــدا بەســـەر خـــۆی و منداڵانـــی 

كـــورد هاتـــوون و بـــە شـــێوازێكی ئەدەبـــی 
گێڕدراونەتـــەوە.

داســـتان بارزان دەڵێـــت: “1987 
نی  كا شـــتە ا د یا

ڵیـــن،  ا مند
منداڵێـــك كـــە شـــەڕی 

ناوخـــۆ و چەندیـــن نەهامەتـــی بینیـــوە 
ــەن 30  ــی تەمـ ــە زاری گەنجێكـ ــتا لـ و ئێسـ

ـــدا  ـــەڵ كتێبەكەش ـــەوە، لەگ ـــاڵییەوە دەگێڕدرێت س
ـــە  ســـیدییەكی دەنگـــی بڵاودەكەمـــەوە كـــە دوو كۆمەڵ

شـــیعر لەخۆدەگـــرێ”.
داســـتان ســـاڵی 1987 لـــە ســـلێمانی لەدایكبـــووە و بەشـــی 
دەرهێنانـــی لـــە پەیمانـــگای هونـــەرە جوانەكانـــی ســـلێمانی 
تـــەواو كـــردووە، دواتـــر هەمـــان بەشـــی لـــە 
كۆلێـــژی هونـــەری زانكـــۆی ســـەلاحەدین 

خوێنـــدووە.
 داســـتان بـــارزان ئێســـتا 

ـــی  ـــتایە و خاوەن مامۆس
ـــە. ـــج كتێب پێن

 سەنگەر زراری

 حەمە مەنتك

“شیری مووسا” و شەقكردنی هۆشیاریی لێبووردەیی

زۆر بـــواری زانســـتە مرۆڤایەتییـــەكان هەوڵـــی 
توێژینـــەوە لـــە پێوەندیـــی نێوان مـــرۆڤ و مێژوو 
بـــۆ نموونـــە مێـــژوو، ئەنترۆپۆلۆجیـــا و  دەدەن. 
كۆمەڵناســـی، ئەمانـــە لـــە هەوڵـــدان پێوەندیـــی 
نێـــوان مـــرۆڤ لەلایەك و سیســـتەم و پێكهاتەی 
مێژوویـــی و ڕۆشـــنبیری لەلایەكـــی دیكـــەوە ڕاڤە 
بكـــەن. ڕۆمانیـــش وەكـــو ژانرێكـــی ئەدەبـــی كە 
گێڕانەوە تایبەتمەندیی ســـەرەكییەتی، دەتوانێ ئەو 
ڕۆڵـــە ببینێت. ڕۆمانیش دەتوانـــێ پێوەندیی نێوان 
مـــرۆڤ و مێژوو دەربخات. من لـــەم توێژینەوەیەدا 
دەمـــەوێ چۆنیەتـــی مامەڵەكردنـــی ڕۆماننـــووس 
)ســـابیر ڕەشـــید( لەگەڵ مێژوو لە ڕۆمانی )شیری 
مووســـا(دا دەربخـــەم. ئایا بۆ گێڕانـــەوەی مێژووی 
جووەكانـــی هەولێـــر، چـــۆن ســـوودی لـــە مێژوو 
وەرگرتـــووە؟ ئایـــا توانیویەتی ڕۆمانێكـــی مێژوویی 

بنووسێت؟
ســـەرلەهەوەڵ دەبـــێ بزانیـــن ڕۆمانـــی مێژوویی 
چییـــە؟ ڕۆمانـــی مێژوویـــی وەكـــو جۆرێـــك لـــە 
ڕۆمان بونیادێكـــی مێژوویی هەیـــە. واتە هەوڵێكە 
بۆ سەرلەنوێ هێنانەگۆڕێی كەســـایەتی و ڕووداوی 
مێژوویـــی، بەڵام لە چوارچێوەی ڕۆماندا. هەرچەندە 
دەبـــێ ئەوەمان لەبەرچـــاو بێت كـــە “رۆماننووس 
ناتوانێـــت لـــە ئافراندنەوەی مێژوودا ســـەركەوتوو 
بێـــت ئەگەر خـــودی واقیعە مێژووییەكە بەباشـــی 
نەزانێت”. ]ئەحمەد‌زادە، 2012، ل 307[ ، بەمەیش 
ڕۆماننـــووس دەبێـــت ئـــەو قۆناغـــە مێژووییـــەی 
دەیـــەوێ بە ڕۆمـــان بیگێڕێتەوە، تەواو شـــارەزای 
بێـــت، ئەگەر خۆیشـــی تێیـــدا نەژیابـــوو، دەبێ بە 
دەیان كتێب و ســـەرچاوەی لەبارەوە خوێندبێتەوە. 
ئەمە واتـــای ئەوە نییـــە، ڕۆماننـــووس مێژوومان 
وەكو خۆی بۆ بنووســـێتەوە، نەخێر، چونكە بابەتی 

لێبووردەیـــی، پەیوەنـــدی بە بـــوون و نەبوونی 
“هۆشـــیاریی لێبووردەیی”یـــەوە هەیـــە، مـــرۆڤ 
بوونەوەرێـــك نییـــە لـــە بنەمـــادا و بەڕەهایی 
لێبـــووردە و چاكەخـــواز بێـــت، وەكـــو چـــۆن 
بوونەوەرێكـــی شـــەڕخواز و ئاژاوەگێڕیش نییە، 
ئـــەوە كۆمەڵگایە ئـــەو ڕۆڵەی پێ دەبەخشـــێت 
كە بـــەكام ئاراســـتەدا بكەوێت. هـــۆكار زۆرن 
بۆ بـــوون و نەبوونـــی لێبووردەیی، یـــان نەمانی 
لێبووردەیـــی لە قۆناغێكی دیاریكـــراودا، یەكێك 
لەو هـــۆكارە ســـەرەكییانەی رێخۆشـــكەرن بۆ 
لەناوچوونـــی بیـــر و هۆشـــیاریی لێبووردەیـــی، 
جیاوازییـــە. هەر خۆی لـــە بنەڕەتـــدا جیاوازی 
بنەمای لێبووردەییشـــە، چونكـــە ئەگەر هەموو 
كەســـێك و هەموو شـــتێك وەكو یـــەك بن و 
تەبا بن، هیـــچ ململانێیەك دروســـت نابێت و 
بەمەش لێبووردەیی نایەتە بەرباســـان، دیارترین 
جیاوازییش كـــە لە نێـــوان مرۆڤەكاندا هەبێت 
و بتوانیـــن بیكەینە پێوانە بۆ بـــوون و نەبوونی 
لێبووردەیی لە كۆمەڵگاكانـــدا، جیاوازیی ئاینی و 
ڕەگەزی و نەتەوەییە، واتـــا ئەوكاتە لێبووردەیی 
بەدیاردەكـــەوێ و بەهای دەبێـــت كە مرۆڤەكان 
بەرامبەر كەسانێكی ســـەر بە ئایین و نەتەوەی 
دیكـــە لێبـــووردە بن و بـــە چاوێكی یەكســـان 
و مرۆڤانـــە ســـەیری بكـــەن، نـــەك بەچاوێكی 

كەمتـــر و دوژمنكارانە.
رۆمانـــی )شـــیری مووســـا(*، ئەگەرچـــی بە 
پلـــەی یەكـــەم رۆمانێكـــی مێژووییـــە، بـــەڵام 

 منداڵییەكی شەرمن، مردنێكی بێدەنگ
نووسەر و رۆماننووســـی ئەمریكی نیللی هاربەر 
لی، ســـاڵی 1926 لە شاری مۆنۆرفیل لە ویلایەتی 
ئەلاباما لەدایك بـــووە. دوای تەواوكردنی قۆناغی 
خوێندنـــی دواناوەنـــدی، ســـاڵی 1944 چووەتـــە 
زانكـــۆی هانتیگتـــۆن، پاشـــان بـــۆ وەرگرتنـــی 
بڕوانامەی ماف، ڕووی لـــە زانكۆی ئەلاباما كرد. 
لی كە خوێنەرێكی هۆشـــیار و پێگەیشـــتوو بووە 
و هاوڕێ و هاوســـێی منداڵیی نووسەری ناسراوی 
ئەمریكـــی )ترۆمـــان كابـــۆت( بـــووە، هـــەر لە 
قۆناغی زانكۆدا، بەشـــداری چالاكیی رۆشـــنبیری 
دەكـــرد و لەو ماوەیەدا لە چەندین پەخشـــنامەی 
خوێندكاراندا دەینووســـی، تـــا دواتر لە گۆڤارێكی 
تەنـــز و كۆمێدیـــی نـــاو زانكـــۆ بووە دەســـتەی 

نووسەران.
لی كـــە بەهـــۆی جەڵتـــەی دەماغـــەوە بینایی 
و هەســـتی بیســـتنی لەدەســـت دا، منداڵییەكی 
شـــەرمن و دوورەپەرێـــز و گۆشـــەگیر و دوور لە 
خەڵك ژیا. گۆشـــەگیری و دوورەپەرێزییەك كە 
تا ئەوكاتـــەی لە تەمەنی )89( ســـاڵیدا لە 2016 

كۆچـــی دوایی كـــرد، هاوســـەرگیری نەكرد.
“نەخێـــر ئەزیزەكـــەم، هەرگیز هیـــچ دیدارێك 
ناكەم. پێشـــتر هەر شـــتێك كە پێویســـت بووە 
بیڵێـــم، گوتوومە”، ئەمە وەڵامـــی هاربەر لی بوو 
بۆ میدیاكاری نـــاوداری ئەمریكی )ئۆپرا وێنفری( 
كـــە داوای لێكردبـــوو لـــە بەرنامەكەیـــدا میوان 
بێـــت. ئەمـــە لەكاتێكـــدا بـــوو كە ئۆپـــرا وەك 
شـــاكارێك و كارێكی نیشـــتمانیی مەزن، وەسفی 

كردبوو. ئـــەوی  رۆمانەكەی 
ئـــەو ژنـــە نووســـەرە كە لـــە تەمەنـــی پەنجا 
ســـاڵیدا تەواوی كات و تەمەنی خۆی بۆ نووسین 
تەرخـــان كرد، یەكێـــك بووە لەو نووســـەرانەی 
خـــۆی لـــە چـــاوی میدیـــا و دیـــدار و دیمانـــەی 
ڕۆژنامەنووســـی لەگـــەڵ كەناڵەكانـــی راگەیاندن 
دەپاراست. سەرەڕای ئەم خۆدوورخستنەوەیەش، 
رۆژنامەی )نیویۆرك تایمـــز( كە لە دوای مردنی، 
بەدواداچوونی لەســـەر ژیانی ئەو نووسەرە كردووە، 
لە زاری )سبنســـەر مادری(ی كتێبفرۆشـــەوە كە 
هاوشـــاریی لی بووە دەڵێ: “جیهان ئەندێشەیەكی 
قـــووڵ و نووســـەرێكی بـــە توانای لەدەســـت دا. 
ئێمـــە بە بەهرە و ســـەلیقەكەی، بە راســـتگۆیی 
و راشـــكاوییەكەی، بـــە دۆزینـــەوە و گوتنی ئەو 
راســـتییانەی كـــە قەبوڵكردنیـــان لـــە جیهانـــدا 
ئەســـتەم بوو، یادی دەكەینەوە و سوپاسگوزارین 

كە نووســـەرێكی وامان ناســـی”.

 نووسین و وەسوەسەی مەرگ
وەك سەرەتایەكی ســـادە و دەسپێك بۆ چوونە 
نـــاو ئەزموونێكـــی قووڵتـــری نووســـین، لـــی لە 
پەخشـــنامە و بڵاوكراوەكانی زانكۆوە دەستیپێكرد 

- 1965 . لـــی، لەپـــای بەرهەمـــە ئەدەبییەكانی 
و داكۆكیكردنـــی لـــە ئـــازادی و دژایەتیكردنـــی 
ڕەگەزپەرســـتی و كاركـــردن بـــۆ قووڵكردنەوەی 
لێبووردەیی، ســـاڵی )2007( مەدالیای )ئازادی(ی 

پێبەخشرا. ســـەرۆكایەتی ئەمریكای 

 نووسینەوەی برین 
   بە مەرەكەبی تەنز

 رۆمانـــی یەكەمی لـــی كە بەهۆیـــەوە ناوبانگی 
دەركـــرد و ڕۆمانەكە بـــووە ئایكۆنێكی ناو ئەدەبی 
هاوچەرخـــی ئەمریكـــی، بـــە ناونیشـــانی جیاواز 
وەرگێڕدراوەتە ســـەر زمانی عەرەبی )كوشـــتنی 
)كوشـــتنی  یـــان  خۆشـــخوان(،  چۆلەكەیەكـــی 
چۆلەكەیەكـــی بێتـــاوان(، یاخـــود )چۆلەكەیەكی 
گاڵتەجـــاڕ مەكـــوژە(. رۆمانەكـــە باســـی ئـــەو 
نەژادپەرســـتییە دەكات كە لـــە ئەمریكا هەبووە، 
بەتایبەتـــی ڕووداوەكانـــی نێوان ســـاڵانی 1933 - 
1935 لـــە ویلایەتـــی ئەلابامـــا كە لە ســـەردەمی 

منداڵیـــدا بە چـــاوی خـــۆی بینیونی.
دەتوانیـــن ڕۆمانەكـــە لـــە دوو بەشـــدا چـــڕ 
بكەینەوە، ئەو بەشـــەی ژیانی منداڵیی )سكاوت( 
و براكـــەی و ڕووداو و ســـەربوردە و چیڕۆكەكانی 
نـــاوی، لەگـــەڵ ئـــەو بەشـــەی پەیوەنـــدی بـــە 
)تۆم ڕۆبنســـۆن(ی ڕەشپێســـتەوە هەیـــە كە بە 
دەســـتدرێژی بۆ ســـەر كچێكی تەمەن بیســـت 
ســـاڵ بەنـــاوی )مایـــا( تۆمەتبـــار كـــراوە. ئەم 
بەشـــەیان زۆر ئاڵۆزە، بەتایبەتی كە )ئاتیكۆس(ی 
پاڵەوانی ســـەرەكیی ڕۆمانەكە و باوكی نووســـەر، 
كـــە لـــە ژیانـــی واقیعی خۆیـــدا پارێزەر بـــووە و 
لەنـــاو رۆمانەكەشـــدا ڕۆڵـــی پارێـــزەر دەگێڕێ، 
دەبێتە بریـــكاری )تۆم( و بەرگریـــی لێ دەكات. 
ئـــەم هەڵوێســـتەی )ئاتیكـــۆس( ناڕەزاییەكـــی 
زۆری خەڵكی شـــارۆچكەكەی لـــێ دەكەوێتەوە و 
پێیانوایـــە ناكرێ پارێزەرێك كـــە لەناو خەڵكیدا 
بە كەســـایەتییەكی پاك و مافپەروەر ناســـراوە، 

داكۆكـــی لە رەشپێســـتێكی تاوانبـــار بكات. 
لـــە میانـــی لێكۆڵینـــەوە و  لـــە كۆتاییـــدا و 
وردەكارییەكانـــی ناو دادگاییەكـــە و بەڵگەكانەوە، 
ڕەشپێســـت  )تـــۆم(ی  بێتاوانیـــی  پارێزەرەكـــە 
دەســـەلمێنێ، كەچـــی لەگەڵ ئەوەشـــدا دادگا بە 
ســـاڵانێكی درێـــژی بەندكردن ســـزای بەســـەردا 
دەســـەپێنێ. دوای مانـــەوەی لـــە زینـــدان و لە 
یەكێـــك لە شـــەوەكاندا، كاتێ هەوڵـــی راكردن 

دەكـــوژرێ. دەدا، 
بەهەرحاڵ، دەكـــرێ ئامۆژگارییەكی )ئاتیكۆس 
فینش(ی باوكی نووســـەر كە پاڵەوانی سەرەكیی 
رۆمانەكەیـــە بۆ )ســـكاوت(ی كچـــی، زۆر كۆد و 
نهێنیمان لەبـــارەی ناواخنی ڕۆمانەكە و بەتایبەتی 
بەشـــی دووەم و پەیامی نووسەر لەبارەی سروشتی 
مرۆیـــی و بڕیـــاردان لەســـەر ئەوانـــی دیكـــە، بۆ 
بكاتـــەوە، كاتێ دەڵێ: “كچەكـــەم، تۆ هەرگیز لە 
كەســـێك ناگەیت، تا لـــە ڕوانگەی ئـــەوەوە لە 
شـــتەكان نەڕوانیت.. واتە تا ئەوكاتەی پێســـتی 

ئـــەو دەكەیتە بەرت”.
لـــی، رۆمانەكـــەی وەك دەربڕینێكـــی ئەدەبیی 
قووڵ كـــردە دەروازە و ئامراز بۆ گوزارشـــتكردن 
لە ئـــەدگار و ناوەڕۆكـــی ڕەگەزپەرســـتی كە لە 
نیـــوەی یەكەمی ســـەدەی رابـــردوودا كۆمەڵگای 
وریـــا  و  ورد  تەنییـــەوە. خوێنـــەری  ئەمریكـــی 
لـــە میانـــی خوێندنـــەوەی ڕۆمانەكەدا، لـــە پەنا 
تێگەیشتنی لە تەوەری ســـەرەكیی رۆمانەكە، كە 
دیاردەی ڕەگەزپەرســـتی لە دژی رەشپێســـتەكانە 
لـــە ئەمریـــكا، هـــاوكات لـــە زمانـــی كچێكـــی 
منداڵـــەوە بەنـــاوی )ســـكاوت( و ئـــەو چیرۆكە 
كۆمیـــدی و گاڵتەجاڕانەی دەیانگێڕێتەوە، پەی بە 
تەوەرێكـــی دیكەی گرنگی نـــاو رۆمانەكە دەبات، 
ئەویش دونیای منداڵییـــە. منداڵی بە هەموو مانا 
جوانەكانی خۆی، بە بەرائەتەكەی، سادەییەكەی، 
یارییەكانی، بە چیڕۆكە تاڵ و شـــیرینەكانی ناوی.
نووســـەر لـــە رۆمانەكەیـــدا ئـــەو رووداوانـــە 
دەنووســـێتەوە كە بەچاوی خۆی و لە تەمەنی 10 
ســـاڵیدا لە شـــارەكەی خۆی بینیونـــی، دەتوانین 
بڵێین ژیانـــی نووســـەر و پەیوەندییەكانی، ژینگە 
كۆمەڵایەتییەكـــەی و دەوروبـــەری، كەرەســـتەی 
ســـەرەكیی رۆمانەكەیـــن. ئـــەو دێـــت هەمـــوو 
ئەو گرتـــە و دیمـــەن و بیـــرەوەری و ڕووداوانە، 
ئـــەو ســـووڕی ژیانـــە كۆمەڵایەتییـــە  هەمـــوو 
و پەیوەندییەكانـــی، تەنانـــەت بابەتـــە جـــددی 
و  تـــاوان  دادگاكانـــی  رووداوی  قووڵـــەكان،  و 
ڕەگەزپەرســـتی، بـــە زمانێكی نزیك لـــە تەنز و 

ســـاتیر، دەكاتـــە شـــاكارێكی ئەدەبی.
جگە لە زمانی نووسین و تەكنیكی سەركەوتووی 
گێڕانـــەوە، لـــی كاری لەســـەر وردەكارییەكانـــی 
)بێتاوانـــی، ســـەرگەردانی و ونبـــوون، بوێری و 
لێبووردەیـــی( كردووە، بۆیە دواجار لەســـەر داوای 
بەشـــێك لە ئەكادیمیانی بواری پـــەروەردە، وەك 
هاندەر و رێنیشـــاندەرێكی خوێندكاران لەســـەر 
گیانـــی لێبووردەیـــی و ڕەتكردنـــەوەی ڕق و كینە 
و ڕەگەزپەرســـتی، خرایە نێو میتـــۆدی خوێندنی 

قوتابخانەوە.
زۆر لـــە رەخنەگـــران پێیانوایـــە رۆمانەكەی لی 
بایۆگرافیـــی نووســـەر خۆیەتـــی، یـــان بەلایەنی 
كەمـــەوە بەشـــێكی زۆری رۆمانەكە بـــە رووداو و 
گرتـــە و دیمەنەكانی، هەڵێنجـــراوی ژیانی ئەون، 
بـــەڵام لـــی جەخـــت لـــەوە دەكاتەوە كـــە هیچ 
شـــتێكی ژیانی ئـــەو لەنـــاو ڕۆمانەكـــەدا نییە و 
دەڵێ: “ژیاننامەی خۆمم نەنووســـیوەتەوە، بەڵكو 
هەوڵـــم داوە نموونەیەك بخەمـــەڕوو لەوەی كە 
چـــۆن نووســـەر دەتوانێ لەبـــارەی ئەو شـــتەی 

بنووســـێت”. دەیزانێ، 
ئـــەو ڕۆمانـــەی لی كە تا ئێســـتا زیاتـــر لە 40 
چل ملیـــۆن دانەی لە سەرتاســـەری جیهاندا لێ 
فرۆشـــراوە، وێڕای خەڵاتی ئەدەبیـــی )پۆلیتزەر( 
بە هەمـــان نـــاوی خۆیـــەوە كراوەتـــە فیلمێكی 
سینەمایی و سێ خەڵاتی ئۆســـكاری بردووەتەوە.

و كورتە چیرۆكی دەنووســـی، بەڵام دواتر و 
لە تەمەنی پەنجا ســـاڵیدا، تەواوی ژیانی بۆ 
نووســـین تەرخان كرد. نووسینی رۆمانی 
)چۆلەكەیەكـــی خۆشـــخوان بكوژی، یان 
كوشـــتنی چۆلەكەیەكی بێتاوان - 1959(، 
وەرچەرخانێكـــی گرنگ بوو لـــە ژیانی ئەو 
نووســـەرەدا كە بەهۆیەوە نـــاوی دەركرد و 
چەندین خەڵاتـــی وەرگرت، لەوانەش خەڵاتی 
ئەدەبیـــی )پۆلیتـــزەر - 1961(. رۆمانێك، لە 
ڕێگەیەوە نووســـەرەكەی توانی ســـەرنجی 
خـــۆی  بـــۆ لای  ئـــەدەب  رەخنەگرانـــی 

رابكێشێ.
ئەم ســـەركەوتنە بۆ خودی نووسەر مایەی 
پرســـیار بـــوو، بۆیـــە پـــاش بڵاوبوونەوەی 
رۆمانەكـــەی دەڵێ: “چاوەڕوانی ســـەركەوتنی 
رۆمانەكەم نەبـــووم، بە پێچەوانـــەوە، پێموابوو 
رۆمانەكە لەســـەر دەستی رەخنەگران دەمرێ، 
مردنێكی خێرا و بەبەزەیی. لەگەڵ ئەوەشدا، 
هیوادار بووم بە لایەنی كەمەوە كەســـێك 
سەرســـام بـــكات. چونكـــە سەرســـامیی 
ئـــەو تاكە خوێنـــەرە بۆ من بـــەس بوو، 
بـــۆ ئـــەوەی هانم بـــدات بـــەردەوام بم. 
هیـــوای كەمم خواســـت، كەچـــی زۆرم 
لێـــی چنییەوە. بەڕاســـتی ئەمە شـــتێكی 
ترســـناك بـــوو، وەك ئەو مەرگـــە خێرا و 

بـــە بەزەییەی چاوەڕێـــم دەكرد”.
 دوای نووســـینی ئـــەم ڕۆمانـــە، جگە لە 
نووســـینی كورتەچیرۆك، یـــان نۆڤلێت لە 
نموونەی )ماڵئاوایـــی درێژ( و چەند زنجیرەی 
كتێبێكـــی بەڵگەنامەیـــی بەنـــاوی )بكـــوژی 
ئەلابامـــا( كە هیچكام لـــەم دوو كارەی تەواو 
نەكرد، ســـاڵی 2015 بە چاپ و بڵاوكردنەوەی 
رۆمانی دووەمـــی )بڕۆ، پاســـەوانێك دابنێ( كە 
زیاتر لـــە 30 ملیۆن دانەی لێ فرۆشـــرا، جارێكی 
دیكـــە هاتـــەوە ناو بـــەر بـــاس و لەگەڵیشـــیدا 
یادەوەریـــی خوێنەرەكانـــی لەمەڕ یەكـــەم رۆمانی 

خـــۆی جوڵاند.
جگە لە ڕۆمانـــی یەكەم و ڕۆمانی تەواونەكراوی 
دووەمـــی )ماڵئاوایـــی درێژ( و كتێبـــی زنجیرەیی 
نیوەچڵـــی )بكـــوژی ئەلابامـــا(، هاوكاریی هاوڕێ 
نووســـەرەكەی )ترۆمـــان كابۆت(ی كـــردووە لە 
تەواوكردنی كتێبی )بەخوێنێكی ســـاردەوە( كە لە 
بارەی كوشـــتنی جووتیارێـــك و خێزانەكەی بوو. 
لی چەند دانە نووســـینێكی ناســـراوی دیكەشـــی 
لـــەدوا بەجێمـــاون، ئەوانیش: خۆشەویســـتی بە 
وشـــەگەلی تر - 1961، جەژنی لەدایكبوون و لی - 
1961، ئـــەو كاتەی منداڵەكان ئەمریكا دەدۆزنەوە 

هاربەر لی، 
گۆشەگیری وەك 

دەرفەتی بیركردنەوە

لی لە پەخشنامە و 
بڵاوكراوەكانی زانكۆوە 
دەستیپێكرد و كورتە 
چیرۆكی دەنووسی، بەڵام 
دواتر و لە تەمەنی پەنجا 
ساڵیدا، تەواوی ژیانی 
بۆ نووسین تەرخان كرد

“ژیاننامەی خۆمم 
نەنووسیوەتەوە، بەڵكو 
هەوڵم داوە نموونەیەك 
بخەمەڕوو لەوەی كە 
چۆن نووسەر دەتوانێ 
لەبارەی ئەو شتەی 
دەیزانێ، بنووسێت”

 نووری بێخاڵی

مێژووی شیرەكەی مووسا

“شیری مووسا” و شەقكردنی هۆشیاریی لێبووردەیی

دەكات هـــاوكات توێژینەوەیـــەك لەبـــارەی ڕۆمانەكە 
دەخوێنێتـــەوە. بەتایبەتـــی بـــۆ ناســـینی وەگێڕەكانی 
ڕۆمانەكـــە. هەر بەشـــێك بۆ چەند پارێـــك دابەش 
كراوە، لە ســـەرەتای هەر پارێـــك ڕۆماننووس پێمان 
دەڵێـــت: لێـــرەدا وەگێڕ كێیـــە. بۆ نموونە لە بەشـــی 
یەكەمدا دوای یەكترناســـین، ڕۆماننووس دەنووسێت: 
گێڕانـــەوە لە گۆشـــەنیگای ئیســـحاقدا، یـــان فلاش 
باكەكانی ئیســـحاق. ئەمە لە فۆرمی توێژینەوەدا خۆی 
دەردەخـــات، چونكە خوێنـــەر لێرەدا مانـــدوو نابێت، 
یەكســـەر دەزانێـــت وەگێڕی ڕووداوەكانی ئەم بەشـــە 
كێیە. ئـــەم گەمەكردنە لەگەڵ خوێنـــەر هەوڵێكە بۆ 
ڕاكێشـــانی خوێنەر بۆ ناو ڕووداوەكانـــی ناو ڕۆمانەكە. 
بەردەوام گێڕانەوەكە ئەودەســـت و ئەودەست دەكات. 
هاوكات رۆمانەكە بـــەرەو ڕۆمانێكی فرەدەنگ دەبات. 
كەواتـــە فرەوەگێڕیمـــان دەبێت. بۆ گێڕانەوە پشـــت 
بە یەك كەس نابەســـترێت. لە زۆر شـــوێن وەگێڕی 
هەمووشـــتزان دێتە ناوەوە، پاشـــان كارەكتەر ڕەوتی 
گێڕانـــەوە لەدەســـت دەگرێـــت. تەنانەت بۆ بەشـــی 
ســـێیەم هێندێ زانیاری لەبارەی جـــووەكان لە عێراق 
بـــە گشـــتی و كوردســـتان بەتایبەتی لە ســـەرچاوە و 
كتێبـــە مێژوویـــی و یادەوەرییەكانـــەوە وەرگیـــراوە، 
ڕۆماننـــووس ئامـــاژەی بـــۆ كـــردوون و لـــە كۆتایی 
بەشـــەكەدا ناوی سەرچاوەكانی نووســـیون. من ئەوە 
بـــە جۆرێك لـــە تەكنیـــك دادەنێم، بـــەڵام هاوكات 
دەبێتە ئاریشـــەیەك بۆ ڕۆمانەكە. بەگشـــتی كاتێك 
ڕۆماننووســـێك دەیەوێت ســـوود لە كەرەسەی مێژوو 
بۆ نووســـینی ڕۆمان وەرگرێت، دەبێت ئەو كەرەسانە 
لـــە قاڵبی مێـــژوو بباتە دەرەوە. دەمـــەوی بڵێم فەزای 
دەقی ڕۆمان لە فـــەزای دەقی مێژوویی جودایە. ئەوەی 
لـــەم ڕۆمانەدا ئاریشـــەیە، بێ هێزیی هونـــەری خەیاڵ 
و گێڕانەوەیە. واقیعـــە مێژوووییەكە بۆ ڕۆمانەكە زۆر 
باشـــن، بەڵام گێڕانەوەكە هێنـــد واقیعیانەیە، كەمتر 
هەســـت بە فـــەزای ڕۆمـــان دەكەیـــن. هەرچەندە لە 
شـــۆڕبوونەوە بەناو دەروونی كارەكتەرەكاندا، بەتایبەتی 
)ئیســـحاق(ی وەگێـــڕ و كارەكتـــەر زۆر هونەریانـــە 
كاری لەبـــارەوە كـــراوە. دەمـــەوێ بڵێـــم گێڕانەوەی 
ڕۆمانەكە هێشـــتا ســـێبەری گێڕانەوەی ڕۆمانی ساڵی 
حەفتا و هەشـــتای ســـەدەی ڕابردووی بەســـەردا زاڵە. 
ڕاســـتە ئەمـــەی دەیگێڕێتـــەوە مێژووە، بـــەڵام تەنێ 
وەكو كەرەســـە مێـــژووە، لـــە فۆرمدا ڕۆمانـــە. هەر 
ئەمەیشە ئاریشـــەی بۆ فرەیی كارەكتەرەكان دروست 
كـــردووە. ئەم ڕۆمانـــە ڕۆمانێكی فرەدەنگـــە، كەواتە 
كارەكتـــەرەكان لە گێڕانـــەوەی چیرۆكەكانیان ئازادن 
و ڕێیـــان پـــێ دەدرێت بـــە ئازادانە چیرۆكـــی خۆیان 

دەخســـتەگەڕ بۆ ئەوەی كێشە و دووبەرەكی لە نێوان 
خەڵكدا هەبێت و تاڕادەیەكیش لەوەدا ســـەركەوتوو 
بـــوون، چونكە وەكو گوتمان هۆشـــیاریی لێبووردەیی 
قابیلـــی گـــۆڕان و دەســـتكاریكردنە، لـــەم رۆمانەدا 
دیارترین نموونە ئەوەیە كە كەســـانی دەستڕۆیشتوو 
وایان لـــە خەڵكـــی ئاســـایی گەیانـــدووە، حەزرەتی 
مووســـا )شـــیر(ێكی پێبووە، )كە من پێم باش بوو 
وشـــەی شمشـــێر بەكارهێنرابا، چونكە دەلالەتەكانی 
ڕوونتـــرن(، ئەمـــە لەكاتێكدایە كە روونـــە حەزرەتی 
مووســـا گۆچانێكی هەبووە و بەهۆیەوە رووباری نیلی 
شـــەق كردووە و لە فیرعـــەون رزگاری بووە نەك 

شمشـــێر. لێرەشـــدا )شـــیر( و )گۆچـــان( 
وەكو دوو ســـیمبولی تـــەواو جیاواز و 

دژبەیـــەك دەردەكەون، شـــیر 
بـــۆ رووبەڕووبوونـــەوە و 

ئارەزووی  نیشانەی 
لەكاتێكدا  شەڕە، 
ئاماژەی  گۆچـــان 
ســــــتن  پشتپێبە
یــــــــارمەتیدان  و 

و تــــــــاڕادەیەكیش 
حیكمەتـــە،  و  تەمـــەن 

بەســـەر  ئــــــــــەوەی  بەڵام 

بگێڕنـــەوە. ئەوەی فـــەزای ڕۆمانی لـــەم ڕۆمانەدا كاڵ 
كردووەتـــەوە، نەبوونی تایبەتمەنـــدی كارەكتەرەكانە 
چ لـــە ئاخاوتـــن، چ لـــە ژیانـــی ڕۆژانەیـــان. هەموو 
كارەكتـــەرەكان یەك فـــۆرم ئاخاوتنیـــان هەیە. من 
هیچ جوایەزییەكم لەنێوان ئاخاوتنی )مام موشـــێ( و 
)حاجی مەلا ســـاڵح(دا نەكـــرد. هەردووكیان بە یەك 
شـــێوە دەپەیڤن. نەبوونـــی تایبەتمەندیـــی ئاخاوتن و 
شـــێوەی ژیان وا دەكات فـــەزای ڕۆمان لـــەم دەقەدا 
كاڵتر بكاتەوە. زۆر ئێســـتاتیكیتر دەبوو )مام موشێ( 
وەكو جوویەك لە ئاخاوتنیـــدا تایبەتمەندیی ئاخاوتنی 
جووەكانـــی هەبا. چۆن ئێســـتا ئەگەر لـــەم ڕۆمانەدا 
كارەكتەرێكـــی توركمانـــی هەولێرمـــان هەبووایـــە، 
نەدەكـــرا توركمانەكـــە كاتێك بە كـــوردی دەپەیڤێ 
وەكو كوردێكی هەولێر قســـە بـــكات. ئەمەی دەیڵێم 
تایبەتمەندی ڕۆمانـــی فرەدەنگە، بۆیەش دەبووایە ئەم 
ڕۆمانـــە هەر كارەكتـــەرە و تایبەتمەنـــدی ئاخاوتن و 

شـــێوازی ژیانی دیـــار بووایە.
لـــە زۆر شـــوێن و دەقـــدا زۆر جـــار بـــەر هەڵـــەی 
گێڕانـــەوە دەكەوم. مەبەســـت لە هەڵـــەی گێڕانەوە 
ئەوەیە دیمەنێك نیشـــان بدەیـــت، لەگەڵ ئەو كات و 
لەگـــەڵ لۆژیك نەگونجێت. ئەمـــەم تەنێ لە هێندێ 
دەقـــی ڕۆمانی كـــوردی نا، بەڵكـــو لە دەقـــی ڕۆمانی 
جیهانیشـــدا دۆزیوەتەوە. بۆ نموونە لە ڕۆمانی )بەفر(
ی )ئۆرهان پامۆك(دا باســـی دیمەنی دانیشـــتنی )كا(
ی كارەكتـــەر و خۆشەویســـتەكەی لـــە چایخانەیەك 
دەكات. سەیری تەلەفزیۆنێك دەكەن، لەوێدا دەڵێت: 
تەلەفزیۆنێكـــی ڕەش و ســـپییە. چەنـــد لاپەڕەیەك 
دواتـــر باســـی ڕەنگی جلی ئـــەو كەســـانە دەكات كە 
لەناو تەلەفزیۆنەكەدا نیشـــان دەدرێن. باشـــە، ئەگەر 
تەلەفزیـــۆن ڕەش و ســـپی بێت، چۆن ڕەنگ نیشـــان 
دەدرێت؟! لە ڕۆمانی )شـــیری مووسا(شدا دوو هەڵەی 
گێڕانـــەوە هـــەن: “ئیتـــر پیاوانی ئاغـــا دەمانچەكەی 
دەســـتی دەســـڕنەوە و دەیخەنـــە ناو دەســـتی یونە و 
ئەوناوە جێدە‌هێڵـــن و بە نێردراوێكدا لـــە ڕووداوێكی 
نـــاو باخچـــە پۆلیـــس دەگەیەنـــن. پۆلیســـیش دێ 
وێنـــەی ڕووداوەكـــە دەگـــرێ و دەمانچەكـــە دەخەنە 
نـــاو نایلۆنێكـــەوە و هـــەردوو جەســـتەكە دەگوازنەوە 

نائاگایـــی كۆمەڵـــگادا زاڵ بـــووە، )شـــیر( و ئاماژە 
خراپەكانیەتـــی، نەك )گۆچان( و ئاماژە باشـــەكانی.
ئیســـحاق لە تەمەنێكـــی بچووكەوە كوردســـتانی 
جێهێشـــتووە، وەكـــو ئـــەوەی گیانـــی لێبووردەییە 
خۆڕسكەكە هێشـــتا لە نائاگایی ئەودا مابێتەوە، بۆیە 
هێشـــتا هیوا لەدەســـت نادات و ســـۆزێكی بۆ بنەچە 
نەتەوەییەكـــەی مـــاوە: “بەڵكـــو ڕۆژێك لـــە ڕۆژان 
حەزرەتی مووســـا پێغەمبەر بێتە خەونمـــەوە و ئەم 
شـــیرەم بـــۆ بدۆزێتەوە كـــە من هەمیشـــە بەدوایدا 
دەگەڕێم، یـــا دێ و لە خەونێكمدا گۆچانەكەی خۆی 
دەداتـــە مـــن و بتوانـــم ئـــەو دەریایـــەی دێتە پێش 
ئاواتەكانـــم، بـــە گۆچانەكـــەی ئەو، شـــەقی بكەم و 
میللەتی كوردی ســـتەمدیدە رزگار بكەم...ل 181”.
ئـــەوەی لـــەم رۆمانـــەدا جێـــی تێبینییـــە، ئەوەیە 
كـــە ڕۆمانەكە زیـــاد لە پێویســـت مێژووییـــە، یان 
بە جۆرێكـــە وەكو ئـــەوەی چیرۆكێكی راســـتەقینە 
گێڕدرابێتەوە. لە نووســـینەوەی رۆمانـــی مێژووییدا، 
یەكێـــك لـــەو خاڵانەی گرنگـــە ئەوەیە كـــە مێژوو 
تەوزیـــف دەكرێـــت، بەڵام دەبێ شـــەقڵ و ســـیمای 
رۆمانـــی پێوە دیار بێـــت و خوێنـــەر لای روون بێت 
ئـــەوەی دەیخوێنێتـــەوە ڕۆمانـــە نەك مێـــژوو. لەم 
ڕۆمانـــەدا تاڕادەیەكـــی زۆر خوێنـــەر هەســـت بەوە 
دەكات كە دەقێكی مێژوویـــی دەخوێنێتەوە و كەمتر 

نەخۆشـــخانە”. ]رەشـــید، 2017، ل21[ 
ئـــەوەی تێبینـــی دەكرێـــت، وێنەگرتنـــی 
پۆلیســـە لـــە ڕووداوەكە. بڕوا ناكەم لە ســـاڵی 
ســـی و چلـــی ســـەدەی ڕابـــردوودا لـــە قەزایەكی 
وەكو شـــەقڵاوە )نازانـــم ئەوكات قـــەزا بووە یان 
نـــا( پۆلیس هێندە پێشـــكەوتوو بووبێـــت، وێنەی 
ڕووداوەكانـــی گرتبێـــت! ڕەنگە هـــەر كامێرایش 
ئەوكات بەو شـــێوەیە پێشـــكەوتوو نەبووبێت ئاوا 
هەڵبگیرێـــت. ئەمـــە قەناعـــەت لە كـــن خوێنەر 
دروســـت ناكات. ڕەنگە كەســـێك بپرســـێت: جا 
ئـــەوە ڕۆمانـــە، نـــەك كتێبێكی مێژوویـــی. ئەمە 
ڕاســـتە بەڵام ڕووداو و كات و سەردەم پێوەندییان 
بـــە یەكـــەوە هەیە. “ئێســـتاكەش كە تەماشـــای 
ئەم ئاســـمانە شـــین و جوانـــە پڕ لە ئەســـتێرانە 
دەكـــەم هەر بـــە دوایـــدا وێڵم”. ]ڕەشـــید، 2017، 
ل130[ ئەمەیش دیمەنی نووســـتنی )ئیســـحاق(ە 
لەســـەر كۆنە خانووی خۆیان، وەســـفی ئاسمانمان 
لـــە شـــەودا بۆ دەكات، بـــەڵام هەرگیز لە شـــەودا 
ئاســـمان شـــین نییـــە، بەڵكـــو ڕەشـــە و پـــڕ لە 
ئەســـتێرەیە. تەنێ ئەو كاتانە ئاســـمان شـــینە كە 
ڕۆژ بێت و ئاســـمان هـــەور داینەپۆشـــیبێت. ئەم 
هەڵانە كـــە بـــە هەڵـــەی گێڕانەوەیـــان دادەنێم، 
كاریگەرییان دەبێت لەســـەر ئـــەوەی قەناعەت بە 

خوێنـــەر بكەن.

رۆمـــان، چونكـــە رۆماننـــووس هەوڵێكی جددی 
نەداوە بۆ دروستكردنی ســـیمبول و بەكارهێنانی 
خەیـــاڵ وەك دوو ڕەگـــەزی گرنگی جیاكەرەوەی 
ڕۆمـــان لە مێژوو. ئەوەشـــی كە وەكو ســـیمبول 
و بەكارهێنانی خەیـــاڵ و فەنتازیا بەدیاركەوتوون، 
دەتوانـــم بڵێـــم تاڕادەیەكـــی زۆر خۆڕســـكە و 
لەمیانـــەی ڕووداوە واقعییەكـــەوە ســـەرچاوەیان 
گرتووە. ئـــەم جـــۆرە زاڵبوونە ریالیســـتییانەی 
ڕووداو و كەسایەتییەكان )كە كەسایەتییەكانیش 
زۆربەیان ڕاســـتەقینەن و ڕەنگە هەندێكیان تەنیا 
ناوەكانیـــان گۆڕابێت(، چێـــژی ڕۆمانەكەی وەكو 
دەقێكـــی ئەدەبی كـــەم كردووەتـــەوە. تەنانەت 
لە بەشـــێكی ڕۆمانەكـــەدا، وەكـــو لێكۆڵینەوەی 
مێژوویی ســـەرچاوە و پەراوێزیـــش بەكارهێنراوە 
كـــە بـــە بۆچوونی مـــن ئەمـــە بـــۆ لێكۆڵینەوە 
دروســـتە، بـــەڵام ڕۆمـــان دەبـــێ بـــە جۆرێكی 
دیكـــە ســـەرچاوە مێژووییـــەكان تەوزیف بكات 
و بیانخاتـــە ژێر هەژموونی گێڕانـــەوەی ئەدەبی، 
نەك بـــە پێچەوانـــەوە. هەروەهـــا یەكێك لەو 
ڕەگـــەزە گرنگانەی لەم ڕۆمانـــەدا كاڵ و لاوازە، 
نەبوونی وەســـفە، هەم وەسفی كەسایەتییەكان و 
هەم وەسفی شـــوێنەكان، ڕاستە ناوی كەسایەتی 
و شـــوێنەكان دەهێنرێن، بەڵام زۆر كەم وەسفی 
تێدایە، ئەمـــەش زیاتر بەلایەنـــە مێژوویەكەیدا 

دەیشكێنێتەوە.

* شـــیری مووســـا )ڕۆمان‌(- ســـابیر رەشید، 
و  چـــاپ  و  ڕاگەیانـــدن  بەڕێوەبەرایەتـــی 
چاپـــی  هەولێـــر،  بڵاوكردنـــەوەی 

)2017( یەكـــەم 

ڕســـتەیەی لەناو كوردەواریدا باوە، كاتێك كەســـێك 
بـــە كەســـێكی دیكـــە دەڵێـــت: دەڵێـــی جوولەكەی. 
وەكـــو  ترســـنۆكیت  هێنـــدە  ئەوەیـــە  مەبەســـتی 
جوولەكەكانیـــت. خوێنەر لەنـــاو ڕۆمانەكەدا چەندین 
جار بەر ئەم ڕســـتەیە دەكەوێت. ئەمـــە هەوڵێكە بۆ 
نیشـــاندانی عەقڵیەتـــی تاكی كورد بەرانبـــەر ئایین و 
نەتەوەیەكـــی دیكە لەو ســـەردەمەدا. ئـــەم تەكنیكە 
)جیـــرار جینێـــت( لە كتێبـــی )گوتاری چیـــرۆك(دا 
بـــە وردی كاری لەســـەر دەكات. ئەم ڕســـتانە كە لە 
فـــۆرم و شـــێوەی جوایەز لـــە ڕۆمان، یـــان چیرۆكدا 
پاتـــە دەبنەوە، گرینگـــی و تایبەتمەندیی خۆیان هەیە. 
هاوكات ئەو ڕســـتەیەی )ئیســـحاق( دەڵێـــت: “كورد 
هەمیشـــە دەڵێن: جووەكان بە دوای شـــیری مووسادا 
دەگەڕێن، بەڵام لەڕاســـتیدا عەســـاكەی مووســـایە، 
چونكـــە كاتی خۆی مووســـا شـــیری نەبـــووە، بەڵكو 
عەســـای هەبووە”. ئەمـــە یەكێكە لـــەو تەكنیكانەی 
لەبـــارەوە  كاری  هونەریانـــە  زۆر  ڕۆمانـــەدا  لـــەم 
كـــراوە. ئەم ڕســـتە پاتەبووانە شـــادەماری ڕۆمانەكە 
پێكدەهێنـــن، چونكـــە لـــە بنەڕەتدا جـــووەكان بۆیە 
هیچ هەڵوێســـتیان بەرانبـــەر ئەو ســـتەمانەی لێیان 
كـــراوە نەبووە، ئامانجیان خۆپاراســـتن و پاراســـتنی 
ئایینەكەیـــان بـــووە. هاوكات گەڕان بە دوای شـــیری 
مووســـا، یان عەسای مووســـا هەوڵێكە بۆ دۆزینەوەی 
فریادڕەســـێكی وەكو حەزرەتی مووســـا تاكو لە دەست 

فیرعەونەكانـــی زەمانـــە ڕزگاریان بكات.
یەكێكی دیكە لـــەو تەكنیكانە ئەوەیە، وەكو ئاماژەم 
بـــۆ كـــرد، خوێنەر لـــە كاتـــی خوێندنەوەدا هەســـت 

مێـــژوو واقیعە، بـــەڵام واقیعـــی ڕۆمان لـــە بنەڕەتدا 
خەیاڵـــە. كەواتـــە ڕۆمانـــی مێژوویـــی بەریەككەوتنی 
واقیعە لەڕێـــی خەیاڵەوە. بە بـــڕوای )جیرار جینێت( 
هـــەردوو ڕەگەزی )واقیـــع/ خەیاڵ( بونیـــادی هەموو 
مێـــژوو و ڕۆمانێكن، چونكـــە هەریەكەیـــان دەیەوێ 
گوزارشـــت لە ڕووداو و مرۆڤ بـــكات. كەواتە ڕۆمانی 
مێژوویی دیســـان هێنانەگۆڕێی مێـــژووە، بەڵام وەكو 
كتێبێكـــی مێژوویـــی نا. بـــە بڕوای )جـــۆرج لۆكاش( 
ڕۆمانـــی مێژوویی “ڕۆمانێكی مێژوویـــی حەقیقیە، واتە 
ڕۆمانێكە لە ئێســـتا دەدوێ، لە ئێستادا دەژی، بەوەی 
رابردوویـــان مێژوویـــەك بـــووە بۆ خـــود”. ]لوكاش، 

ص89[  ،1978
رۆمانی )شیری مووســـا( ڕۆمانێكە دەیەوێ مێژووی 
جوومـــان لـــە شـــاری هەولێر بـــۆ بگێڕێتـــەوە. ئەم 
ڕۆمانـــە هەوڵێكە بۆ ســـەرلەنوێ نووســـینەوەی، یان 
گێڕانـــەوەی مێـــژووی خەڵكانێك كە ســـەردەمانێك 
چینێكی كاریگـــەر و دانەبڕاوی شـــاری هەولێر بوونە. 
لێرەدا دەبێ بپرســـم ڕۆماننووس تـــا چەند توانیویەتی 
ڕۆمانێكـــی مێژووییمـــان پێشـــكەش بـــكات؟ ئـــەو 
تەكنیكانـــە چین كە لەم ڕۆمانـــەدا بەكارهاتوون؟ ئایا 
لـــە كاتی خوێندنـــەوەی ڕۆمانەكەدا هەســـت دەكەین 
ڕۆمـــان دەخوێنینـــەوە، یـــان دەقێكـــی مێژوویی؟ من 
نامـــەوێ ڕووداو و ناوەڕۆكی ڕۆمانەكە بگێڕمەوە، ئەوە 
كاری ڕەخنەگـــر نییـــە. كۆمەڵێ تەكنیـــك و لایەنی 
هونەری لەم ڕۆمانەدا هەن، جێی ســـەرنجن. یەكێك 
لە تەكنیكەكان ئەوەیـــە خوێنەر لە كاتی خوێندنەوەدا 
هەســـت دەكات، هەم ڕۆمـــان دەخوێنێتەوە، هەمیش 
توێژینەوەیەك لەبارەی ڕۆمانەوە. ســـەرەتای ڕۆمانەكە 
ناونیشانی )یەكترناســـین(ی هەیە. ڕاستە لەوێ باسی 
یەكترناســـینی )عەبدوڵـــا ســـەڕاج(ی ڕۆماننووس و 
)بێســـتوون(ی هاوڕێی لەگەڵ )ئیسحاق(ی كارەكتەر 
و وەگێـــڕ دەكات، بـــەڵام لەودیو ڕســـتەكانەوە ئەمە 
هەوڵێكـــە بـــۆ یەكترناســـینی خوێنەر لەگـــەڵ كۆی 
كارەكتەرەكانـــی نـــاو ڕۆمانەكـــە. “ئەو شـــەوەی من 
–عەبدوڵـــا ســـەڕاج-ی ڕۆماننووس، واتە نووســـەری 
ئـــەم ڕۆمانـــە و بێســـتوون.. پێكـــەوە لـــە عەممانی 
پایتەختـــی شانشـــینی ئوردن بـــۆ كات بەســـەربردن 
ســـەرمان بە یانەیەكی شـــەوانەدا كرد، نـــاوی یانەكە 
هەســـتی بەرزەفڕ بوو.(( ]ڕەشـــید، 2017، ل 5[ ئەمە 
یەكترناســـینی نێوان خوێنەر و كارەكتەرەكانە، بەڵام 

بە شـــێوەیەكی ناڕاستەوخۆ.
چەنـــد دیمەنێك هەن وەگێڕ لـــە ڕۆمانەكەدا چەند 
جارێـــك پاتەیان دەكاتـــەوە. ئـــەم ڕووداو و دیمەنانە 
بەردەوام بۆ بەبیرهێنانـــەوەی خوێنەرە. بۆ نموونە ئەو 

دیـــان هاموشـــۆی یەكترمـــان دەكـــرد..ل 15”. واتا 
موســـوڵمانێك و جوویـــەك و دیانێـــك بەیەكـــەوە 
دراوســـێ بوونە و لەگەڵ یەكتر زۆر تەبا بوونە، ئەمە 
ئاماژەیە بـــۆ هۆشـــیارییەكی لێبووردەیی خۆڕســـك 
كـــە لە ناخی ئـــەم كۆمەڵگایـــەدا هەبـــووە، بۆیە لە 
كاتـــی لێقەومانیشـــدا بـــێ گوێدانە جیاوازیـــی ئاینی 
و نەتەوەیـــی، پشـــتی یەكتریان گرتـــووە، ئەوەتا لە 
شوێنێك كە هەڵدەكوتنە ســـەر بنەماڵەی ئیسحاق 
و دەیانـــەوێ مامـــی بكـــوژن، پێكهاتـــەی هەمـــوو 
ئاینـــەكان بەرگریی لێ دەكەن و پێكهاتەی ســـەر بە 
هـــەر ئاینێكیش، كتێبە پیرۆزەكـــەی خۆی )قورئان، 
ئینجیـــل، تەورات( بـــەرز دەكاتەوە بۆ ئـــەوەی ئەم 
كوشـــتنە روونەدات “بەربەرســـتی داكۆكیكاران تەنیا 
كتابەكانـــی )خوا( یان پێبوو، كەســـانی شـــەڕانگێز 
نەبوون...ل 48”. یەكێـــك لە كاراكتەرەكان دەڵێت: 
“هەموو دینـــەكان لە یـــەك ســـەرچاوەوە هاتوون، 
بـــۆ ئەوەش هاتـــوون تا مـــرۆڤ لەناو دادپـــەروەری 
و خراپـــە دوور بخەنـــەوە و ڕێی ڕاســـت و دروســـت 

نیشـــانی مرۆڤ بـــدەن...ل 52”.
دیـــارە ئـــەو لێبووردەییـــەی باس دەكرێـــت، لەناو 
خەڵكـــی ئاســـاییدایە، بـــەڵام دەســـەڵات و ئاغـــا و 
بەگەكانی ئـــەوكات، هێـــز و توانای خۆیـــان لەوەدا 
دەدیتـــەوە كە كەســـانی ســـەر بـــەم ئاینانـــە بەبێ 
كێشـــە لەگەڵ یەكتر نەژیـــن و دژایەتی لە نێوانیاندا 
هەبێـــت. هەڵبـــەت شـــەهامەت و مرۆڤبوونیـــش 
ئەوكاتـــە بەدیـــار دەكەوێـــت كە مرۆڤ دەســـەڵاتی 
بەســـەر خراپەیەكدا هەیە و خراپەكـــە نەكات، یان 
لەجیاتـــی خراپە چاكـــە دەكات، وەكو رۆماننووســـی 
نـــاوداری ئیتاڵـــی ئەلبێرتـــۆ مۆرافیـــا )1907-1990( 
دەڵێت: “ئەگەر دەتەوێ ئەخلاقی كەســـێك بناسی، 
دەســـەڵاتی پێبدە، ئینجا بزانە چۆن هەڵســـوكەوت 
دەكات”. كەواتـــە بەگوێرەی چۆنیەتـــی بەكارهێنانی 
دەســـەڵاتەكە، ئاســـتی دەروون و كەســـایەتی ئـــەو 
مرۆڤـــە بەدیـــار دەكەوێـــت، دیـــارە لەناو كەســـانی 
دەستڕۆیشـــتووش، خەڵكـــی لێبووردە هـــەن، ئەمان 
ئەو جۆرە كەســـانەن كە خاوەنـــی دەروونێكی پاكن، 
یان وەكو ســـەركردەی نـــاوداری هینـــدی، جەواهێر 
لال نەهـــرۆ )1964-1889( كە نووســـەرێكی دیاریش 
بوو، دەیگـــوت: “تەنیا نەفســـبەرزەكان دەزانن چۆن 
لێبـــووردە بن”. بـــەڵام ئـــەو دەســـەڵاتدارانەی لەم 
ڕۆمانەدا بـــاس دەكرێن، ئەوانەن كـــە هەوڵەكانیان 

تـــەوەری ســـەرەكی رۆمانەكـــە، بـــوون و نەبوونـــی 
هۆشـــیاریی لێبووردەیی لە ســـاڵانی كۆتایی چلەكان و 
ســـەرەتای پەنجاكانی شـــاری هەولێر، لە نێوان ئەو 
ئایینـــە جیاوازانـــە بەدیار دەخات كە لە كوردســـتان 
هەبـــوون، بەتایبەتیـــش كـــە ئـــەوكات جـــووەكان 
هێشـــتا لە كوردســـتان بوون و كۆچیـــان نەكردبوو 
بـــۆ ئیســـرائیل. رووداوەكانـــی ڕۆمانەكـــە، زیاتر لە 
روانگەی ژیـــان و گوزەرانی جوولەكەیەكی ئەوكاتەوە 
دەخرێتـــە بەربـــاس كـــە گەڕاوەتەوە كوردســـتان و 

دەكات. بـــاس  یادەوەرییەكانی 
لـــە چوارچێـــوەی رۆمانەكەدا ئـــەوە تێدەگەین كە 
بیـــری لێبووردەیی لەناو خەڵكی رەشـــۆك و ســـادە، 
هـــەردەم هەبـــووە، یـــان بەلایەنـــی كـــەم زەمینەی 
پەرەپێدانـــی هۆشـــیاریی لێبووردەیی لەئـــارادا بووە، 
ئەگەر دەســـەڵات و دەســـەڵاتداران رێگایان دابێت و 
لێگەڕابن خەڵك بە ئاســـوودەیی و بێ كێشـــە لەگەڵ 
یەكتردا بژیـــن و تەفرەقەیان نەخســـتبێتە نێوانیان.
ســـەرەتای رۆمانەكە بەوە دەســـتپێدەكات كە دوو 
كـــورد بە ڕێكـــەوت لـــە خواردنگەیەكـــی عەممانی 
پایتەختـــی ئـــوردن جوویەكی بـــە رەچەڵەك خەڵكی 
كوردســـتان دەبینـــن بەنـــاوی )ئیســـاق موشـــێ(، 
پێشـــتر بنەماڵەكـــەی ئیســـحاق لـــە شـــەقڵاوە و 
لـــە هەولێـــر ژیـــاوە، یەكێـــك لـــەو دوو كـــوردە، 
نووســـەر و رۆماننووســـە و دیـــارە لێرەدا مامۆســـتا 
)عەبدوڵڵا ســـەڕاج(ی ڕۆماننووس وەكو كارەكتەری 
ڕۆماننووســـەكە بەرجەســـتە كراوە، ئـــەوی دیكەش 
)بێستوون سەرەتان(ــــە كە وەكو بازرگانێك بەدیار 
دەكـــەوێ و دەشـــێ ئەویش كەســـێكی راســـتەقینە 
بێـــت. لەمیانەی دانیشـــتن و گفتوگـــۆ لەگەڵ ئەم 
كوردە جـــووە، رۆمانەكـــە لەدایك دەبێـــت، كوردە 
جووەكە باســـی ئـــەوە دەكات كە ئـــەوان بە بنەچە 
خەڵكی شـــەقڵاوەن و دواتریـــش دوای ئەوەی لەگەڵ 
ئاغاكانی ئەوكاتی شـــەقڵاوە تووشـــی كێشـــە دەبن، 
دێنـــە هەولێـــر و تا بـــۆ ئیســـرائیل رادەگوێزرێن لە 

دەمێننەوە. هەولێـــر 
كـــوردە جووەكە باســـی ئـــەوە دەكات كـــە ئەوان 
لە شـــەقڵاوە ژیـــاون و لەگەڵ پێكهاتـــە ئاینییەكانی 
دیكە جیـــاواز نەبوون و هیچ كێشـــەیەكیان نەبووە، 
بەڵكو بەئاســـوودەیی لەگـــەڵ یەكتر ژیـــاون: “ئێمە 
لـــە هەمـــوو جیرانـــەكان زیاتـــر لەگـــەڵ خێزانـــی 
حاجـــی ســـاڵح ملخـــوار و خێزانی مام مەنســـووری 

نالـــی لـــەو قەســـیدەیەی بـــۆ مەســـتوورەی 
ئیرۆتیكـــدا  پـــەردەی  لەژێـــر  نووســـیوە، 
كـــردووە.  مەســـتوورە  بـــە  ســـووكایەتی 
شـــیعری )مەســـتوورە(ی نالـــی جۆرێـــك لە 
خۆبەرزنواندنی پیاوانەیی نالییە وەك شـــاعیری 
بابانـــەكان، بەرامبەر بـــە نزم تەماشـــاكردنی 
مەســـتوورە وەك شاعیری ئەردەڵانەكان. “نالی 
لەم شـــیعرەیدا نایەوێت تەنیـــا خەوێكی خۆی 
كە بـــە مەســـتوورەوە بینیویەتـــی بگێڕێتەوە، 
بەڵكـــوو دەیەوێـــت پیاوانەبوونی خـــۆی بخاتە 
لـــە هەمانكاتـــدا ژنبوونـــی مەســـتوورە  روو، 
بەبیر دێنێتـــەوە، بێگومان ئەو شـــیعرەی نالی 
بۆ مەســـتوورەی نووســـیوە دەكەوێتـــە خانەی 
گێچەڵی سێكســـییەوە، نالی دەیەوێت ئەوە بە 
ئەردەڵانـــەكان بڵێـــت كە شـــاعیری ئێوە ژنە، 
بەڵام شـــاعیری بابانـــەكان پیاوە، لەڕاســـتیدا 
شـــیعری مەســـتوورەی نالی رووبەڕووبوونەوەی 
دوو دەســـەڵاتی بابـــان ‌و ئەردەڵانـــە لە بەرگی 
دوو شـــاعیردا و نالـــی پیاوبوونی خۆی بە فەخر 
دەفرۆشـــێت بە ئەردەڵانەكان” )1(. زۆر كەس 
پێیانوایە هۆكارەكە كێشـــەی هـــەردوو بنەماڵە 
بـــووە “لەبەر ئـــەوەی پەیوەندیـــی جافەكان و 
میرنشـــینی ئـــەردەڵان لە هەندێ ســـەردەمدا 
گرژ بـــووە، جافـــە كۆچەرییەكان ســـنووریان 
بەزانـــدووە و چەكدارانی میرنشـــینی ئەردەڵان 
لێیان هاتوونەتە دەســـت و لێیان كوشـــتوون” 

.)2(

مەستورە حەسنا و ئەدیبە بە حیسابێ
هاتە خەوم ئەمشەو بە چ ناز و عیتابێ

وشـــەی حەســـنا و ئەدیـــب، لێرەدا وەســـف 
و پێداهەڵـــدان نییـــە وەك زانـــراوە، بەڵكـــو 
كەمكردنـــەوەی حورمەتی ماه شـــەرەف خانمی 
ژنی والیی ســـنە بـــووە، نالی ویســـتوویەتی بڵێ 
ئـــەم ژنە بە ئـــەدەب و نووســـەر و بەحورمەتە 
ئەمشـــەو هاتبوو داوای لێكردم سێكسی لەگەڵ 
بكەم ئەی ئەردەڵانییـــەكان، ئەمە لەكاتێكدایە 

نالی. نـــەك  كردووە 
شـــیعری داشـــۆین لای كـــورد مێژوویەكی كۆنی 
هەیـــە و لـــە ئەدەبی زارەكیشـــدا هەبـــووە، چ لە 
پەنـــد و ئیدیۆمـــی كوردی و چ لـــە بەند و حەیران 
و لاوكـــدا، كـــە شـــایەر یـــان بەندبێژ كەســـێكی 
دیاریكراو یان چەند كەســـێكی بـــە گۆرانی هەجوو 
كـــردووە، لەمڕۆشـــدا گۆرانیی جـــۆری بەند هەیە 
و دوو بەندبێـــژ یەكـــدی هەجـــوو دەكـــەن، بەڵام 
ئیرۆتیكی نین، هەرچی لـــە رابردوودایە، لە بەرگی 
ئیرۆتیك و سێكســـدا بـــووە، زۆر جار كەســـێك 
پـــارەی دەدا بە شـــایەرێك بۆئەوەی كەســـێكی بۆ 
هەجوو بـــكات و هەنـــدێ جار هاوڕێـــش بوون و 

مەبەســـت تەنیا لێـــی گاڵتە و ســـوعبەت بووە.
زۆرینەی شـــیعری هەجوو هێرشـــكردنە بۆ سەر 
ژن، جـــا ركابەرەكـــە ژن بێت یان پیاو هەمیشـــە 
ژنێـــك جنێو دەخـــوات، چونكە بـــەم رێگەیە هەم 
شـــاعیری هەجوو دڵی ئاو دەخواتەوە كە وەســـفی 
ســـێكس و ئەندامانی جەســـتەی ژنی دوژمنەكەی 
كـــردووە و هـــەم دوژمن هـــار و برینـــدار دەكات، 
چونكە بەپێی پێوەری گشـــتی لەكەدار كراوە “لەم 
روانینـــەدا پیـــاو و پیاوبوون لە ســـێكس ‌و توانای 
سێكســـی ‌و تەنانـــەت ئەســـتووری‌ و قەویبوونـــی 
ئەندامـــی نێرینەدا خۆی دەبینێتـــەوە. ئەم روانینە 
روانینێكـــە پیاوتەوەرە، ئوســـتوورەی پیاوبوون بە 
مانا جنســـی و سێكســـییەكەی كەوتووەتە چەقەوە 
و ژن بـــووە بـــە پەراوێز. پیـــاو دەبێت بـــە بكەر 
)فاعـــل( و ژن دەبێـــت بە بـــەركار )مفعول بە(. 
ئـــەم روانینـــەش روانینێكـــە لەڕاســـتیدا رەگێكی 
قووڵـــی لـــە مێـــژوودا هەیـــە. مێـــژوو بەتایبەت 
دوای وەرچەرخانـــی ســـەردەمی دایكســـالاری بـــۆ 
باوكســـالاری، بەپێی ئەو بنەمایـــەی )ئیولین رید( 
بە تیـــۆری راو ناوی دەبـــات، مێژوویەكی دژە ژنە. 

لـــە ئوســـتوورەكاندا ژن بوونەوەرێكی شـــەیتانی ‌و 
ناعەقڵانـــی و تاد )5(.

دەستێكی هەیە )مەستی(یە فەندی لەكەرەمدا
میوانی ئەزیزی هەیە دایم لە حەرەمدا

ئەلحـــەق ژنەكـــەی موشـــفیقە دەرحـــەق بـــە 
غەریبـــان

سەد گانی بە رۆم داوە هەزاری بە عەجم دا

لەســـەردەمی ئەمەویەكاندا شـــیعری داشـــۆرین 
دووبـــارە خـــۆی زیندوو كـــردەوە و زیاتـــر بەرۆكی 
ژنانـــی گـــرت و شـــاعیرانی ئەمـــەوی هـــەركات 
نەیـــار  شـــاعیرێكی  یـــان  پیاوێـــك  بیانویســـتبا 
هەجـــوو بكەن، جنێویـــان بە ژنانـــی بنەماڵەكەی 
زیاتـــر  شـــیعرەكە  چونكـــە  )ئەمـــەش  دەدا 
جـــۆش و خرۆشـــی پێـــوە دەردەكـــەوت و خەڵكی 
شاعیرەكەیان لا پەسەندتر و هەجووكراویشیان لا 
ســـووكتر دەبوو، هەروەها لاقەكردنی موقەدەساتی 
پیاوانـــی بنەماڵـــە و دەســـتبردن بـــۆ پیـــرۆزی و 
حەرامكراوەكانیـــان هەم بوێریی دەویســـت و هەم 
شـــكۆی بنەماڵە باســـكراوەكەی دەشـــكاند )6(.

و  هەجـــوودا  شـــیعری  مێـــژووی  لـــە 
شـــیعری  هەجـــووی  بەتایبەتـــی 

شـــاعیری  هـــەردوو  عەرەبـــی 
ئەمـــەوی )جەریر و فەرزدەق( 
شـــاعیرانی  نموونـــەی 
دژ  بەتایبەتـــی  جنێـــودەرن، 
بە ژنـــان “ئەم دوو شـــاعیرە 
و  قێزەونتریـــن  خاوەنـــی 
بۆگەنتریـــن شـــیعری هەجوون 
و  خوشـــك  و  دایـــك  دژی 

پـــوور و كچـــی یەكتـــر و تەواوی 
بە  ژنەكانیـــان كردووە  ئەندامەكانی 
شیعر و یەكتریان پێ داشۆریوە، جگە 
لەو چێژەی خەڵكی لـــە جنێوەكانیان 
وەرگرتـــووە، هەندێكیـــش بۆ چێژی 
چونكە  خوێندوویانەتـــەوە  سێكســـی 
شـــیعرەكان شـــیكردنەوەی جەســـتە 

بـــووە لـــە شـــیعردا )7(.
ئـــەوە نەبێـــت شـــیعری هەجـــوو كە 
بەشـــێكی زۆری ئیرۆتیـــك و ســـێكس 
خاڵـــی  لەخۆگرتـــووە،  پۆرنۆشـــی  و 
بێـــت لە بەهـــای ئەدەبـــی یـــان جوانیی 
ئیرۆتیـــك، دەیان خوێنـــەر كە ئارەزووی 
شـــیعری هەجوو دەكەن، نـــە لایەنگری 
هەجـــووكارن و نـــە هەجووكـــراو بـــە 
دوژمـــن دەزانن، بەڵكو بـــەدوای وێنەی 
ئیرۆتیكـــی و جوانناســـیەوەن، چونكە 
لە كـــوێ ئیرۆتیك هەبێ جوانناســـی 

هەیـــە و زمـــان باڵایـــە و وێنـــەی 
شـــیعریی جوان بەدی دەكرێت.

توانای ئەدەبیی مەســـتوورە زۆر بـــەرز بووە و زۆر 
كـــەس بـــە هاوشـــانی )فەخرولعولەمـــا و خانای 
قوبـــادی و میـــرزا شـــەفیع و مەلا وەلـــەد خان و 

ئەڵمـــاس خان و مـــەلا پەرێشـــان(یان زانیوە.
زۆرجـــاران پیـــاو كـــە نەیتوانیوە ببێتـــە خاوەنی 
جەســـتەی ژنێـــك، هاتـــووە هەجووی كـــردووە، 
خاڵـــی  وەك  ژن  هەمیشـــە جەســـتەی  چونكـــە 
لاوازی دەگیرێـــت. گەر دەقەكـــەی نالی كە وەك 
دەقێكـــی ئیرۆتیكی ناســـراوە بخەیتە بـــەر رەخنە 
“لـــە روانگەی كۆمەڵناســـی ئەدەبییەوە ســـەرنجی 
بدەیـــن ئـــەوا دەردەكەوێت كە ئـــەوە ئەدیببوونی 
مەســـتوورەیە بـــۆ نالـــی تەحەمـــول ناكرێت. لە 
روانگەیەكی تـــرەوە نالی وەك روانگـــەی نەریتیی 
پیاوســـالارانە دەركەوتنـــی ئافرەتی لـــە گۆڕەپانی 
رۆشـــنبیریدا پێ تەحەمـــول نەكـــراوە” )3(، بۆیە 
ئـــەو دەقـــە هەجووكردنی مەســـتوورە بـــووە، جا 
یـــان بۆ ئـــەوەی گۆڕەپانەكە چۆڵ بـــكات، یانیش 
بـــۆ ئـــەوەی چیـــدی ئەردەڵانـــەكان شـــانازی بە 
مەســـتوورەوە نەكـــەن. لەبەرانبـــەر ئەو شـــیعرە 
هەجووەی نالیدا مەســـتوورە بە شیعرێكی هەجوو 

داوەتەوە: وەڵامـــی 
نالی جافەنی، نالی جافەنی

چێش وا چوون وەتۆ، تۆ كە جافەنی
چۆن مەرد بەدكار وەگەزافەنی

پەو كە هەر خجل و پووچی لافەنی )4(.
دەتوانیـــن ئەم شـــیعرەی مەســـتوورە بە یەكەم 
شـــیعری هەجووی تۆماركراوی ژن ناوزەد بكەین، 
هەرچەندە خەڵكانێكی زۆر گلەییان لە مەســـتوورە 
كـــرد كـــە وەڵامـــی نالـــی داوەتـــەوە، بێگومـــان 
دەســـتپێكی شـــیعرەكەی مەســـتوورەش هاوشانی 
ئـــەوەی نالـــی بـــە ســـووكایەتی دەســـتیپێكردووە 
بەڵام مەســـتوورە ســـووكایەتی بە بنەماڵەی جاف 

لە  سێكسیسم  زاهیدی،  1_مستەفا 
ئەدەبدا، ماڵپەڕی ناوەندی حیزبی دیموكراتی 

كوردستان )2015(
ئەدەبی  شوان،  ئەحمەد  2_د.ئیبراهیم 

كۆنی كوردی،2012، لا 160
مەستورەی  محەممەدپوور،  3_رەوف 

كوردستانی، فیستڤاڵی نەتەوەیی، لا 106
4_سەرچاوەی پێشوو ل 111

ئەدەبی  شوان،  ئەحمەد  5_د.ئیبراهیم 
كۆنی كوردی، 2012، لا 161

لە  سێكسیسم  زاهیدی،  6_مستەفا 
ئەدەبدا.

7_د.هادی سدخ زغیر العزاوی و د.جمیل 
بدوی حمد الزهری، الهجاء بالمراە فی نقائچ 
جریر والفرزدق، مجلە القادسیە، عدد 95 ، 

.)2009

1
من له‌ ده‌شتاییه‌كانه‌وه‌ هاتووم
تا دێ مناڵیم وه‌كو ئه‌سپه‌شێ
دوور ده‌بێته‌وه ‌و به‌ تاو ڕاده‌كا
سایه‌دم كه‌ زێی یاده‌وه‌رییه‌كان
وه‌ك ڕه‌شه‌بایێ له‌ من هه‌ڵده‌كا
ئێسته‌ نا ئێستا ڕێژنه‌یێ دێت و

به‌سه‌ر برینی منا داده‌كا

2
من له‌ ده‌شتاییه‌كانه‌وه‌ هاتووم

ئێستاكه‌ش هه‌روا بۆنی خاك و خۆڵ
ده‌مباته‌وه‌ بۆ دڵۆپه‌ی باران

ئێستاش شه‌ونمی ده‌م بیره‌ ئاوه‌ تاڵ و سوێره‌كان
له‌سه‌ر په‌لكی ڕۆحم ماوه‌

ئێستاش پشكۆی ناو ناندینی كابانه‌كان
له‌سینه‌م ده‌بریسكێته‌وه‌

خڕنووك ناوله‌پی ڕه‌ش كردووم
گۆماوه‌كان ڕوخساریان پڕ له‌ باركردووم
په‌نجه‌كانم هوڕه‌ فێری سه‌مای كردوون

3
من له‌ ده‌شتاییه‌كانه‌وه‌ هاتووم

ده‌مم تامی شیری گه‌رم و خاوی لێدێ
دڵم پڕ بووه‌ له‌ حه‌سره‌تی به‌فر

خوێنم ڕه‌نگی خه‌رمانه‌كانی گرتووه‌

4
له‌وه‌ته‌ی هه‌م خه‌ون به‌ شاخه‌كانه‌وه‌ ده‌بینم

له‌ دووره‌وه‌ بانگی كاژه‌كان ده‌كه‌م
هه‌میشه‌ بۆ ڕه‌وه‌ی مامزان راده‌كه‌م

5
من له‌ ده‌شتاییه‌كانه‌وه‌ هاتووم

ده‌زانم كه‌ی هه‌ور دێ و كه‌ی با هه‌ڵده‌كا
كه‌ی باران دێ و كه‌ی داده‌كا

شه‌ق  ئاسمان  حه‌ویقی  بروسك  كه‌ی 
ده‌كا

ده‌زانم كه‌ی دوا ئه‌ستێره‌ داده‌ڕژێ
كه‌ی گوڵه‌گه‌نم پڕ شیر ده‌بێ

كه‌ی باقه‌ گیا سه‌ما ده‌كا

6
من له‌ ده‌شتاییه‌كانه‌وه‌ هاتووم

لای كێڵگه‌كان مه‌لم دیوه‌
ده‌می له‌ناو ده‌می مه‌عشوقی خۆی ناوه‌

به‌ ڕه‌وه‌ ئاسكم بینیوه‌ خه‌مگینانه‌
سه‌ریان له‌ ناو باڵیان ده‌ناو

ده‌گه‌ڕانه‌وه‌ كوێستانان
جار جار ئاوڕیان له‌ ته‌رمی جێماوی خۆیان 

ده‌داوه‌
زه‌ریم دیوه‌

ڕوخساری خۆی به‌ حاجیله‌ هه‌ڵگرتووه‌
ده‌ستی له‌ خه‌نه‌ی خاك ناوه‌

چاوی به‌ ڕێحانه‌ی ره‌شی به‌سته‌ ئاوه‌كان رشتووه‌

7
من له‌ ده‌شتاییه‌كانه‌وه‌ هاتووم

دایكم هه‌میشه‌ بوخچه‌ی جله‌كانمی
پڕ له‌ په‌لكه‌ لیمۆ ده‌كرد

ئێستاش بۆنی په‌لكی لیمۆ
شیرازم بیر دێنێته‌وه ‌و مه‌ستم 

ده‌كا

ئێوارانیش كاتێ كه‌وا ده‌چوومه‌وه‌
قووتیان  و  ڕووت  دێ  ئاوه‌كه‌ی  بیره‌  له‌به‌ر 

ده‌كردمه‌وه‌

8
من له‌ ده‌شتاییه‌كانه‌وه‌ هاتووم
ده‌زانم چه‌ند جۆره‌ ئاگر هه‌یه‌

كام ئاوازو كام نه‌ی هه‌یه‌
چه‌ند عاشق و مه‌عشوق هه‌یه‌

هه‌موو قه‌تێكان ده‌ناسم
لانه‌ی هه‌ر هه‌موو مه‌له‌كان پێده‌زانم

9
من له‌ ده‌شتاییه‌كانه‌وه‌ هاتووم

چه‌ند هاوڕێیه‌كی مه‌ڕ و
چه‌ند گۆمیلكه‌یێ له‌ ئاو و

سێ چوار دره‌ختێ له‌ ساماڵم هه‌بوو
ژیان بریتی بوو له‌ چه‌ند شكارته‌یێ

چه‌ند میلێ له‌ ئاسمان
چه‌ند ورشه‌یێ له‌ شنه‌ی با

چه‌ند ئاوازێ له‌ شمشاڵ

10
من له‌ ده‌شتاییه‌كانه‌وه‌ هاتووم

له‌ ژێر ڕووناكیی مانگه‌شه‌و
بیرمان له‌ خوا ده‌كرده‌وه‌

له‌ناو پاوانه‌كانا گۆرانیمان ده‌گوت
له‌ گۆماوه‌كاندا سه‌یری ئه‌و ژنانه‌مان ده‌كرد

خۆیان به‌ ئاوی كوڵاو ده‌شوشت

11
من له‌ ده‌شتاییه‌كانه‌وه‌ هاتووم

ئێستاش شێوه‌ی بیركردنه‌وه‌م ئاسۆییه‌
ڕۆیشتنم ، قسه‌كردنم، ئاسۆییه‌
هه‌تا موزیكی شیعریشم ئاسۆییه‌

ئاسۆیی راده‌كه‌م
ئاسۆیی گۆرانی ده‌ڵێم

زۆر جار له‌ناو ئاسۆدا خه‌وتووم
به‌ڵام ستوونی هه‌ڵكه‌وتووم

12
من له‌ ده‌شتاییه‌كانه‌وه‌ هاتووم

هه‌میشه‌ خه‌ونم به‌ چیاوە ده‌بینی
خه‌ونم به‌ دارستانی چڕو

به‌ ڕووباری قووڵەوە ده‌بینی
خه‌ونم به‌ باكوورەوە ده‌بینی، باكووری دوور

13
سپێدان دایكم قۆغه‌یێ شیرو

یه‌ك دوو هێلكه‌ی بۆ ده‌كوڵاندم
جانتایه‌كی په‌ڕۆی به‌شانه‌وه‌ ده‌كردم

برایم  بێی  و  ئه‌لف  به‌  قوتابخانه‌ش  مامۆستای 
باڵدار

مناڵیی لێ هه‌ڵده‌مژتم
ژه‌نگی جه‌هلی لێ ده‌كوشتم

14
من له‌ ده‌شتاییه‌كانه‌وه‌ هاتووم

له‌ ته‌نووره‌كاندا كولێره‌ی نوورم فڕاندووه‌
له‌ نێو دڵی له‌وده‌كاندا

هێلكه‌م له‌ ژێر زێڕی دره‌وشاوه‌ی كا دزیوه‌
له‌ قه‌رسیله‌كاندا شه‌ونمم كۆكردووەته‌وه‌

له‌ناو ته‌باره‌ی گه‌نمدا سێبه‌رم بۆخۆم چنیوه‌

15
من له‌ ده‌شتاییه‌كانه‌وه‌ هاتووم

هێشتا مۆرانه‌ی كینه‌ دڵمی نه‌سمیوه‌
ماسكم له‌ ڕوخسار نه‌كردووه‌

زمانم سپییه‌
دڵم سپییه‌

هێشتاش حه‌زم له‌ دونیای ده‌شت و كپییه‌

16
من له‌ ده‌شتاییه‌كانه‌وه‌ هاتووم

ده‌زانم كه‌ی كۆڕه‌وی قوڵینگان ره‌ت ده‌بێ
كه‌ی په‌ڕه‌سێلكه‌ دێنه‌وه‌

كه‌ی یه‌كه‌م تروسكه‌ی ئاگر
له‌ ئاگردان ده‌كرێته‌وه‌

كه‌ی گوێم له‌ یه‌كه‌م هاواری شوان ده‌بێ
ده‌زانم كه‌ی شیر له‌ گوانان میوان ده‌بێ

17
من له‌ ده‌شتاییه‌كانەوە هاتووم

تاكه‌ چه‌كم پیشه‌قان بوو
پیرۆزترین كتێبی من

ته‌نها خوێندنه‌وه‌ی ئاسمان بوو
كێبڕكێم له‌گه‌ڵ با كردووه‌

قوڕاده‌م له‌گه‌ڵ شوان خواردووه‌
ده‌زانم چه‌ند هه‌زاران جار

هاوارم به‌ هه‌وره‌ تریشقه‌ مردووه‌

18
من له‌ ده‌شتاییه‌كانه‌وه‌ هاتووم

له‌به‌رزایی گرده‌كاندا سه‌یری مانگم كردووه‌
له‌ گۆماوه‌كاندا ئه‌ستێره‌م ژماردووه‌

له‌ جۆخینه‌كان ده‌نده‌رۆشكم شكاندووه‌
ده‌زانم چه‌ند قه‌پێلكه‌ شه‌یتانۆكه‌م شكاندووه‌

